ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (այսուհետ՝ Նախագիծ)

	1.
	Անհրաժեշտությունը, ընթացիկ իրավիճակը և խնդիրները           

	
	[bookmark: _GoBack]Հայաստանի Հանրապետության ու Վերակառուցման և զարգացման միջազգային բանկի միջև 2025 թվականի հունիսի 27-ին ստորագրվել է «Նաիրիտ» գործարանի բնապահպանական վերականգնման և ռեգեներացիայի ծրագրի նախապատրաստման համար դրամաշնորհի նամակ-համաձայնագիրը (այսուհետ՝ Համաձայնագիր) ըստ, որի «Նաիրիտ» քիմիական գործարանում (այսուհետ՝ Գործարան) առկա սարք-սարքավորումների և քիմիական թափոնների վնասազերծման աշխատանքների իրականացման շրջանակներում Գործարանի տարածքի շրջակա միջավայրի բարելավման նպատակով առաջարկվել է ներդրումային գործառնությանն ուղղված դրամաշնորհի տրամադրում՝ 1,5 մլն ԱՄՆ դոլար ծավալով: Գործունեության նպատակն է նպաստել Գործարանից առաջացող հանրային առողջության և շրջակա միջավայրի ռիսկերը լուծելու համար նախատեսված առաջարկվող նախագծի նախապատրաստմանը: Համաձայանագրով նախատեսված ծախսերը ներառում են ապրանքներ, խորհրդատվական ծառայություններ (խորհրդատվական ծառայությունների ձեռքբերման համար՝ տեղական և միջազգային խորհրդատվական կազմակերպությունների, ինչպես նաև անհատ փորձագետների ներգրավման միջոցով) և վերապատրաստումներ, ներառյալ՝ հարկերը։ Համաձայնագրով միջոցների առհանման վերջնաժամկետ է սահմանվել՝ 2026 թվականի դեկտեմբերի 31-ը։
Քննարկումների արդյունքում առաջարկվել է նշված աշխատանքների համակարգման համար որպես պատասխանատու մարմին սահմանել ՀՀ տարածքային կառավարման և ենթակառուցվածքների նախարարությունը (այսուհետ՝ Նախարարություն)։ Ծրագրի արդյունավետ իրականացման նպատակով, ինչպես նաև հիմք ընդունելով նմանատիպ ծրագրերի իրականացման բազմամյա փորձն ու կարողությունները, Նախարարությունն առաջարկել է դրա իրականացումը վերապահել Հայաստանի վերականգնվող էներգետիկայի և էներգախնայողության հիմնադրամին՝ Իրականացման հարցերով հատուկ խմբի (ԻՀՀԽ) միջոցով։ Իրականացման հարցերով հատուկ խումբը դեռ չի ստեղծվել:
«Վերակառուցման և զարգացման միջազգային բանկի աջակցությամբ իրականացվող «Նաիրիտ» քիմիական գործարանի բնապահպանական վերականգնման և ռեգեներացիայի ծրագրի նախապատրաստման դրամաշնորհային ծրագիր» միջոցառումը ՀՀ 2026թ. պետական բյուջե ներառելու նպատակով առաջարկվում է փոփոխություններ և լրացումներ կատարել Հայաստանի Հանրապետության 2026թ. պետական բյուջեում և Հայաստանի Հանրապետության կառավարության 2025 թվականի դեկտեմբերի 25-ի № 1910-Ն որոշմամբ հաստատված համապատասխան ցուցանիշներում: Մասնավորապես առաջարկվում է 1171 Ռադիոակտիվ թափոնների կառավարում ծրագրով «Վերակառուցման և զարգացման միջազգային բանկի աջակցությամբ իրականացվող «Նաիրիտ» քիմիական գործարանի բնապահպանական վերականգնման և ռեգեներացիայի ծրագրի նախապատրաստման դրամաշնորհային ծրագիր» 11002 միջոցառումը ներառել ՀՀ 2026թ. պետական բյուջե՝ 573,975.0 հազ. դրամի չափով, որից  2026թ. առաջին կիսամյակի համար՝ 57,397.5 հազ. դրամ, ինն ամսվա համար՝ 516,577.5 հազ. դրամ (հաշվարկը կատարվել է 1 ԱՄՆ դոլարը = 382,65 դրամ փոխարժեքով):

	2.
	Ակնկալվող արդյունքը, կարգավորման նպատակը և բնույթը

	
	Նպաստել Գործարանից առաջացող հանրային առողջության և շրջակա միջավայրի ռիսկերը լուծելու համար նախատեսված առաջարկվող նախագծի նախապատրաստմանը, ինչպես նաև իրականացնել Համաձայնագրով նախատեսված պահանջների կատարումը:

	3.
	Նախագծի մշակման գործընթացում ներգրավված ինստիտուտները և անձինք   

	
	ՀՀ տարածքային կառավարման և ենթակառուցվածքների նախարարություն:

	4.
	Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ

	
	Նախագծի ընդունմամբ պետական բյուջեում ծախսերը և եկամուտները ավելանում են 573,975.0  հազ. դրամով:

	5.
	Իրավական ակտի նախագծմանն ու քննարկմանը հասարակության մասնակցության մասին

	
	Նախագծմանն ու քննարկմանը հասարակության մասնակցության մասին կետը կիրառելի չէ, քանի որ Նախագիծը հանրային նշանակություն չունի:

	6.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

	
	ՀՀ կառավարության 2021-2026թթ. ծրագիր՝
4.10 ՇՐՋԱԿԱ ՄԻՋԱՎԱՅՐԻ ՊԱՀՊԱՆՈՒԹՅՈՒՆ բաժնի 8-րդ ենթակետ (էջ 77)
· Թափոնների այդ թվում` ընդերքօգտագործման, կառավարման համակարգի կատարելագործում:
6.6 ՏԱՐԱԾՔԱՅԻՆ ԿԱՌԱՎԱՐՈՒՄ ԵՎ ՏԵՂԱԿԱՆ ԻՆՔՆԱԿԱՌԱՎԱՐՈՒՄ բաժնի 3-րդ կետի 3-րդ ենթակետ (էջ 91)
· Բնակչության համար հարմարավետ և էկոլոգիապես անվտանգ պայմանների ապահովման, մարդու առողջության և շրջակա միջավայրի վրա կենցաղային կոշտ թափոնների բացասական (վտանգավոր) ներգործության նվազեցում,
միջազգային կառույցների համագործակցությամբ իրականացվելու են աղբահանության բնագավառում թափոնների հեռացմանը և դրանց վերամշակմանն ուղղված ծրագրեր:



